
U V O D 
Konkurentnost kompanije na svjetskom tržištu određena je kvalitetom procesa unutar same kompanije. Kvalitet proizvoda je želja i 
cilj svakog uspješnog tržišno orijentisanog poslovnog sistema. Kvalitet označava nastojanje da se stvari urade dobro prvi i svaki 
sledeći put. 
Upravljanje kvalitetom je sistematičan način kojim se garantuje da će se organizovane aktivnosti odvijati onako kako je planirano. To 
je disciplina upravljanja koja se bavi sprečavanjem pojave problema, kao i kontrolom, čime se osigurava preventiva. Upravljanja 
kvalitetom je efikasan alat za rješavanje svih zahtjeva kvaliteta i uspostavljanje moderne i inovativne kompanije. Ono predstavlja 
skup aktivnosti i akcija kojima se utiče na kvalitet proizvoda, rada i organizovanja. 
Proizvodnost i cjena u prošlosti su predstavljali kritične faktore uspjeha kompanije. U 
današnje vrijeme zahtjevi za inovacijskim vještinama, jedinstvenosti, sposobnosti učenja, dobro osmišljenim proizvodima ili uslužnim 
programima, fleksibilno prilagođavanje promjenjivim tržišnim uslovima i zahtjevima klijenata predstavljaju najveće zahtjeve standarde 
kvaliteta za modernu kompaniju. 
U posljednje vrijeme mnogi poslovni sistemi shvatili su da tradicionalnim pristupom kvaliteti proizvoda nije moguće postići svjetski 
nivo. Tražeći nove načine poboljšanja konkurentskih pozicija, uspostavljeno je novo stanovišto upravljanja kvalitetom (TQM). 
U ovom seminarskom radu pažnja je usmjerena na sistem TQM-a, koji ćemo opisati kao sistem i podsistem nekog sistema. Opšta 
teorija sistema se zasniva na kibernetici, nauci o upravljanju. Prvi začetnik kibernetike je Norbert Winer, koji je zasnovao sistemsko 
upravljanje na bazi informacija. Cilj teorije sistema je stvaranje metoda i reda u proučavanju i rješavanju problema. 

